
fyrir sveitarfélög varðandi samráðshópa og notendaráð.

Samráðshópur um málefni fatlaðs fólks: Samráð sveitarfélags og hagsmunasamtaka notenda þjónustunnar um þjónustu við fatlað fólk, framkvæmd og þróun þjónustunnar. 
Samkvæmt 42. gr. laga um félagsþjónustu sveitarfélaga nr. 40/1991 skulu sveitarfélög starfrækja samráðshóp um málefni fatlaðs fólks þar sem fjallað er um þjónustu við fatlað fólk og framkvæmd og þróun þjónustunnar. Í 4. grein Samnings Sameinuðu Þjóðanna um réttindi fatlaðs fólks kemur fram að stjórnvöld þurfi að hafa náið samráð við og tryggja virka þátttöku fatlaðs fólks við undirbúning og framkvæmd laga er varðar málefni þess.
Notendaráð: Samráð við hópa notenda tiltekinnar þjónustu um framþróun þjónustunnar. 
Samkvæmt 8. gr. laga um félagsþjónustu sveitarfélaga nr. 40/1991 skulu sveitarfélög hafa samráð við notendur og starfrækja sérstök notendaráð.  Í stefnu og framkvæmdaráætlun í málefnum fatlaðs fólks 2017 – 2021 sem samþykkt var á Alþingi þann 31. maí 2017 kemur fram í lið F.6. að á öllum þjónustusvæðum á landinu skuli vera starfrækt notendaráð með það markmið að auka áhrif fatlaðs fólks á skipulag og framkvæmd þjónustu og önnur hagsmunamál í sínu sveitarfélagi.
1
Samráðshópur um þjónustu við fatlað fólk
Í 42. gr. í laga um félagsþjónustu sveitarfélaga er kveðið á um að skipa skuli samráðshóp um málefni fatlaðs fólks þar sem fjalla á um málefni fatlaðs fólks, framkvæmd og þróun þjónustunnar. Í samráðshópnum skulu vera að lágmarki þrír fulltrúar tilnefndir af hagsmunasamtökum fatlaðs fólks og þrír fulltrúar kosnir af sveitarstjórn. 
Séu fulltrúar hagsmunasamtaka í samráðshópi um þjónustu við fatlað fólk jafnframt notendur þjónustu á grundvelli laga nr. 38/2018 um þjónustu við fatlað fólk með langvarandi stuðningsþarfir geta þeir einnig verið skipaðir í notendaráð.
2
Notendaráð
Hvert sveitarfélag eða þjónustusvæði skal setja á laggirnar notendaráð skipað notendum þjónustunnar. Áhersla er lögð á samráð og samvinnu og ekki síst virka þátttöku fatlaðs fólks í öllu er snýr að þeirra málefnum og tekur mið af hugmyndafræðinni um sjálfstætt líf og að allt fatlað fólk geti átt möguleika að taka eigin ákvarðanir, óháð eðli og alvarleika skerðingar og að allir eigi rétt á að hafa stjórn á eigin lífi og taka fullan þátt á öllum sviðum þess. Leitast skal við að notendaráð sé skipað fulltrúum með ólíkar skerðingar þar sem þeir geta þurft að fjalla um og taka afstöðu til málefna er varða notendur með ólíkar þjónustuþarfir.
Fulltrúar hagsmunasamtaka fatlaðs fólks sem skipaðir eru í samráðshóp samkvæmt 42. gr. laga um  félagsþjónustu sveitarfélaga og eru ekki sjálfir notendur þjónustu á grundvelli laga um þjónustu við fatlað fólk með langvarandi stuðningsþarfir geta ekki verið skipaðir í notendaráð í skilningi laganna. 
3
Hlutverk notendaráða
Notendaráð er ráðgefandi fyrir sveitarfélag eða þjónustusvæði varðandi stefnumörkun og áætlanagerð er varða meðlimi þeirra. Jafnframt getur notendaráð tekið upp mál að eigin frumkvæði. Notendaráð veita umsagnir um umsóknir um starfsleyfi  þeirra sem hyggjast veita þjónustu samkvæmt lögum um þjónustu við fatlað fólk með langvarandi stuðningsþarfir og lögum um félagsþjónustu sveitarfélaga. Í lögum  um þjónustu við fatlað fólk með langvarandi stuðningsþarfir eru ákvæði í 7. gr., 8. gr. og 11. gr. þar sem krafist er umsagnar eða aðkomu notendaráða.
4
Umsagnir vegna starfsleyfa
Í lögum um þjónustu við fatlað fólk með langvarandi stuðningsþarfir er vísað til framangreindra notendaráða er varðar starfsleyfi til þeirra sem hyggjast veita þjónustu samkvæmt lögunum. Þar kemur fram að félagsmálaráðuneytinu beri að afla umsagnar notendaráðs í því sveitarfélagi þar sem umrædd starfsemi mun fara fram áður en starfsleyfi er veitt.
Þá er einnig í lögum um félagsþjónustu sveitarfélaga vísað til framangreindra notendaráða er varðar starfsleyfi þeirra sem hyggjast veita þjónustu samkvæmt lögunum. Þar kemur fram að félagsmálaráðuneytinu beri að afla umsagnar notendaráðs í því sveitarfélagi þar sem umrædd starfsemi mun fara fram áður en starfsleyfi er veitt.
5
Stuðningur til þátttöku
Tryggja skal þátttakendum stuðning og þjálfun til virkrar þátttöku í samráðshópum og notendaráðum eftir þörfum.



